
Os órganos actuais de dirección do sin
dicato son o Congreso Nacional, delibe
rante e decisorio ; a Conferencia Nacio
nal, convocada para cuestións específi
cas; o Consello Nacional, máximo ins
trumento de dirección e representación 
entre congresos; e a Comisión Executi
va Nacional, que leva á práctica as deci
sións adoptadas polo consello e polo 
congreso. A coordinación lévaa o Comi
té Nacional e a representación legal e 
pública recae no secretario xeral. A es
tructura interna é en sentido vertical pa
ra atende-la rama laboral e horizontal 
segundo a procedencia territorial (A Co
ruña, Ferrol, Santiago de Compostela-A 
Barbanza, Lugo, A Mariña, Ourense, 
Pontevedra, Vilagarcía de Arousa e Vi
go). Así mesmo, conta con trece federa
cións nacionais sectoriais ( actividades 
diversas, agroalimentaria, servicios fi
nanceiros e administrativos, comunica
ción e transporte, ensino, comercio e 
hostalería, construcción e madeira, in
dustrias téxtiles, químicas e afíns, servi
cios e Administración pública, mineiro
metalúrxica, paro, pensionistas e xubila
dos e sanidade). A nivel estatal forma 
parte da Confederación Sindical de Co
misións Obreiras dende 1978 e no ámbi
to internacional intégrase na Confedera
ción Europea de Sindicatos, na Confe
deración Internacional de Organiza
cións Sindicais Libres e no Consello 
Sindical Interrexional Galicia-Norte de 
Portugal. Na actualidade ten 44.875 afi
liados, un 65% homes e un 35% mulle
res. Para o desenvolvemento de activi
dades complementarias de formación e 
culturais promoveu tres fundacións: a 
Fundación 10 de Marzo, a Fundación 
Formación e Emprego e a Fundación 

-- Paz e Solidariedade. O seu voceiro é o 
xornal Galicia Sindical, cunha versión 
dixital en Internet, Gaceta Sindical. 

COMITÉ AUTONOMISTA GALLE
GO DE MONTEVIDEO. Institución 
que desenvolveu as súas actividades na 
capital uruguaia, entre os anos 1933 e 
1935. Xurdiu a instancias de Constantino 
Sánchez Mosquera, cando en setembro 
de 1933 lle propuxo á xunta directiva da 
Casa de Galicia de Montevideo a convo
catoria dunha asemblea de tódolos gale
gos residentes no país, para constituír un 
comité que, en representación da colonia, 
frxera campañas autonomistas e lle axu
dara na súa prédica ó Comité Central de 
Santiago de Compostela. 
No mes de novembro de 1933, o comi

té montevideano organizou dous mitins, 
con participación de delegados da Orga
nización Nacionalista Republicana Gale
ga e da Federación de Sociedades Gale
gas, ambas de Bos Aires. A súa declara
ción de principios sinalaba na parte subs
tancial o seu carácter autonomista, cuali-

ficaba de artificial o réxime centralista e 
unitario de España e propoñía unha orga
nización política federal. A partir do mes 
de abril de 1934, comezou a publicar Ra
za Celta, órgano xomalístico de combate, 
dirixido polo propio Sánchez Mosquera, 
presidente da institución. O seu discurso 
centrouse na adhesión ó proxecto de es
tatuto aprobado pola asemblea de conce
llos, celebrada en Santiago de Composte
la en decembro de 1932. 
Inspirado por Sánchez Mosquera, o co

mité sostivo a conveniencia de crear dous 
partidos galeguistas: un de dereita e outro 
de esquerda, como forma de capitalizar 
axeitadamente a vocación autonomista 
da maioría do pobo ga1ego. As súas acti
vidades cesaron de xeito definitivo a me
diados do ano 1935, a causa das disen
sións internas xeradas pola polarización 
das posicións políticas en España, en p1r
ticular, pola formación do Frente Popu
lar. (Carlos A. Zubillaga Barrera) 

COMITÉS ABERTOS DE ESCOLA 
E FACULTADE. Organización estu
diantil nacida en 1983 na Universidade 
de Santiago de Compostela, a máis anti
ga das que se manteñen en activo en Es
paña. Constituída ó abeiro da asociación 
Estudiantes Revolucionarios Galegos 
(Erga), ampliou logo a súa base organi
zativa con membros procedentes dou
tros grupos políticos de esquerda (Es
querda Galega, Movemento Comunis
ta, Liga Comunista Revolucionaria, 
etc.). De ideoloxía nacionalista, os Co
mités Abertos de Escola e Facultade 
(CAE-CAF) están presentes na maior 
parte dos centros dos sete campus gale
gos. O seu obxectivo e lema é acadar un 
ensino en galego, público, democrático e 
de calidade. Contan cunha longa traxec
toria de loitas e reivindicacións no ensi
no e noutros movementos de tipo antimi
litarista, ecoloxista, feminista, etc. Aínda 
que asumen a constitución dunha organi
zación única que representa a tódolos es
tudiantes galegos, os seus membros or
ganízanse en cada institución nun comi
té ou grupo de traballo, a través do que 
desenvolven actividades propias e acor
dadas colectivamente. Así mesmo, teñen 
representantes nos órganos de gobemo 
universitarios (claustros, xuntas de cen
tro, departamentos .. . ). A estructura in
tema que rexe o seu funcionamento con
figúrana a Asemblea Nacional, que se 
reúne con carácter ordinario unha vez ó 
ano, e o Consello Nacional, que se en
carga de executa-la liña política. Teñen 
como voceiro o xornal O Manifesto. 
Unha das súas campañas reivindicativas 
máis nomeadas nos últimos anos foi a 
mobilización de tódolos estudiantes en 
contra da Lei Orgánica de Universidades 
(LOU). Malia todo, contan coa oposi
ción de moitos colectivos estudiantís 

(Colectivo de Independentes de Vigo, 
Grupo Múltiple de Santiago, etc.). 

COMOXO. Lugar da parroquia (Santa 
Baia) e concello de Boiro (A Coruña), 
que ten 198 habitantes e dista 3 quilóme
tros da capital municipal. 

COMPAÑEIRO. Aldea da parroquia de 
Soandres (San Pedro), concello da Lara
cha (A Coruña), que ten 20 habitantes e 
dista 11,5 quilómetros da capital munici
pal. 

DICCIONARIO 

ESCRITORES GALLEGOS 

MANUEL N U n OQ''tA.. 

Murguía editado por Compañel. 

COMP AÑEL. Familia de libreiros, edi
tores e impresores galegos do século 
XIX, que iniciaron a súa actividade en 
Santiago de Compostela. Francisco Luis 
Compañel, nado na Graña (Ferrol, A 
Coruña), foi o impulsor. En idade tem
perá trasladouse á cidade compostelá e 
abriu unha librería. En 1830 adquiriu a 
imprenta de Ramón Temes Gil, que es
taba instalada na praza da Raíña, reno
vouna e conseguiu transformala nunha 
das mellares imprentas galegas do sécu
lo XIX. Dela saíron, en Santiago de 
Compostela, Ourense e Vigo, edicións 
moi coidadas e eloxiadas polo seu gusto 
tipográfico. Francisco Luis morreu no
vo, a finais de 1834, polo que só se co
ñece unha obra co seu pé de imprenta, 
Observaciones del Código penal (San
tiago de Compostela, 1834), de Bermú
dez del Villar; outra obra do mesmo au
tor e ano, Estorbos que padece la agri
cultura, leva xa cuño dos sucesores de 
Compañel. 
Ó morrer Francisco Luis, seguiron coa 

empresa familiar a súa muller e os seus 
fillos, principalmente Juan, e ata 1850 sa-

A vida familiar en lugares acasarados demanda regulacións legais específicas. ~ 

íron dela numerosos libros, folletos e 
xomais, como o semanario El Idólatra de 
Galicia (1841-42) ou a Revista Médica, 
publicada pola Academia Médica de 
Emulación, cunha periodicidade quince
mil, e da que Antonio Casares era o im
pulsor. Unha das últimas obras da im
prenta é Monografias de Santiago (San
tiago de Compostela, 1850), de Antonio 
Neira de Mosquera, que responde perfec
tamente ó gusto ilustrativo da época ro
mántica. 
En 1840 desprazouse parte da imprenta 

a Ourense, onde se encargou dela Pedro 
Lozano, pero conservou o pé da viúva e 
dos fillos de Compañel. Alí imprimíron
se Reseña breve y compendiosa del san
tuario de Nuestra Señora de las Hermi
tas (Santiago de Compostela, 1849) e Re
futación de la reseña histórica del señor 
Do-Porto, ata que por fin Lozano adqui
riu a imprenta. 
Descoñécese o ano no que Juan Com

pañel se separou do grupo familiar para 
marchar a Vigo. A data de 1852, dada 
por Carré Aldao, parece errónea e basea
da só na impresión de La primera luz, 
que seguramente non se fixo ata 1859. O 
que si é certo é que Juan Compañel esta
ba xa en Vigo en 1856, pois foi o promo
tor da imprenta que se organizou alí para 
a publicación do xomal La Oliva, a partir 
de febreiro dese ano. N esta data sacou ta
mén dúas novelas de Manuel Murguía, a 
quinta edición de Desde el cielo e a pri
meira de Mi madre Antonia. Primera 
parte del libro de un loco. 

En abril de 1857 suspendeuse La Oliva 
por orde gobernativa e substituíuse por 
El Miño, que perdurou ata outubro de 
1868, data ha que recuperou o primitivo 
nome de La Oliva. Compañel era, non 
só o impresor, senón tamén o director e 
o propietario de El Miño. Neste xornal 

Compañel editou El álbum de El Miño. 

publicáronse numerosos traballos litera
rios dos máis distinguidos escritores da 
época. Cos que apareceron durante os 
dous primeiros anos formouse o libro El 
álbum de El Miño (Vigo, 1858), cun in
terese aínda maior por descoñecerse a 
existencia da colección completa do 
xornal. 
Uns dos primeiros traballos que publi

cou foron "Tratado de Química Analíti
ca " (Vigo, 1858), de Juan Rodríguez 
Bustillo, e "Ligeras indicaciones sobre 
la enfermedad de la vid, llamada Oídium 
tukeri" (Vigo, 1858). Tamén son intere
santes os poemas "A mi madre" (Vigo, 
1863), de Rosalía de Castro, en tirada de 
só cincuenta exemplares co nome im-

preso do destinatario; "¡Dios salve a Ga
licia!" (Vigo, 1862), de José Femández 
de Prado; e "La olla del diablo" (Vigo, 
1864), de Ramón Segade Campoamor. 
Quizais as obras de maior interese da 

imprenta de Juan Compañel en Vigo se
xan as que responden ás publicacións 
por entregas, ten en voga no momento, e 
ós folletíns que ocupaban a parte infe
rior dos xornais. Entre as primeiras des
tacan o famoso Diccionario de escrito
res gallegos (1862), a súa antoloxía de 
traballos, de Manuel Murguía, que non 
chegou a completarse e que quedou in
terrompido na páxina 232, e tamén unha 
das obras máis notables da literatura ga
lega, os Cantares gallegos (Vigo, 1863), 
de Rosalía de Castro. Os folletíns na 
prute inferior dos xornais (ás veces im
presos por unha soa cara, outras tamén 
polo reverso), ó principio numerados e 
máis tarde paxinados, o que permitía co
leccionalos e formar tomos, son hoxe 
moi buscados e raros, pois desaparece
ron os xomais que os insertaron. Así na
ceron a "Biblioteca de El Miño" e a "Bi
blioteca de La Oliva", nas que aparece
ron moitas obras: case con seguridade 
La hija del mar (1858), de Rosalía; 
Amante y verdugo (1858), de Antonio de 
San Martín; La primera luz (1859), un 
libriño de lectura para as escolas, escri
to por Manuel Murguía, do que se fixo 
unha segunda edición en Lugo en 1868; 
e obras literarias de Saintine, Paul de 
Kock, Emilia Pardo Bazán, Constanza 
Verea e outros, ata 1872. 
Ó desaparece-lo xornal La Oliva, na 

súa segunda época, perdeuse o rastro da 
imprenta de Juan Compañel, instalada 
no número 14 da rúa Real. (Antonio Odriozo· 

la) 

COMPAÑÍA FAMILIAR GALEGA. 
Trátase dunha figura xurídica que, se
gundo se repite máis tópica ca fundada
mente, caracteriza de maneira destacada 
e incluso central o Dereito civil de Gali
cia, cando menos considerado dende o 
punto de vista histórico. Sen embargo, o 
poderoso e formidable contraste que 
amasan as aproximacións doutrinais e 
mesmo a atención normativa dispensa
das á compañía verbo da súa efectiva e 
real vitalidade, levan a aventurar que 
constitúe unha figura máis ben propia 
dun dereito lendario, aínda tan forte
mente asumido como para que o lexisla
dor galego de 1995, o que aprobou por 
unanimidade a Lei do Dereito civil de 
Galicia, optase por seguir dedicándolle 
un tratamento de seu e innecesariamen
te prolixo. Así afástase da que se ere que 
sería a mellor solución, a saber, a de op
tar tan só por establecer un marco legal 
que ahondase para abrangue-la compa
ñía xunto con outras institucións tamén 
máis ou menos vixentes en diferentes 
comarcas e localidades, de contornos di
fusos e variedade de matices, como o 


